‘Dan Karamin Taimakon Kasar Amirka Ya Taba
Rayuwar Talakan Nijeriya

Jama’a da suka cancanci samun taimakon ne, ke murna. Sani Mohammed ne ya dauko hoton.

Ranar Juma’a, 2 ga watan Maris na 2012, Jakadan Kasar Amirka, Terence P.
McCulley, ya gabatar da wani Karamin taimako ga Kungiyoyin ‘yan Nijeriya, 44,
don gudanar da ayyukan da za su amfani al’'umma, a dukan fadin Kasar.

Taimakon, ya fito ne daga wani Asusun Taimako na Musamman, na Asusun
Taimakon na Jakadan, da na Kananan tsare-tsaren Shirin Jakada na PEPFAR.
Wannan kuma shine karo na farko, na hadin gwiwar sanya hannu, a kan dukan
harkokin Kananan taimakon na Ofishin Jakadancin Kasar Amirka. Wadanda suka
samu taimakon, a dukan fadin Nijeriya, sun yi murna da wannan al’amari. Jimlar
kudaden da aka kashe, wajen bayar da wannan taimakon ayyukan, ya tasamma
kusan dokar Amirka dubu 350.



Ambasada McCulley ne, ke jinjina wa murnar da suke yi. Sani Mohammed ne ya dauko hoton.

Da dama daga cikin ayyukan na Taimakon na Musamman da kuma Taimakon na
Jakada, za su taimaka wa Kananan yaran Nijeriya, a fannon harkokin samun
kayayyakin karatu da kuma koyon sana’o’i. Shi kuma Karamin tallafin na Shirin
PEPFAR, zai mayar da hankali ne, ga KoKarin al’'umma, na kyautata jin dadin
Kananan yaran dake fama da cutar Kanjamau. “Ta hannun wadannan ayyukan ne,
za mu yi KoKarin biyan bukatun Kananan ayyukan kawo ci gaba, don inganta
rayuwar mutane, da taimaka wa al’'umma, wajen gudanar da makamantan
ayyukan, da kansu, nan gaba,” in ji Ambasada McCulley.

Don godiya, da irin damuwar da Ofishin Jakadancin na Kasar Amirka ya nuna,
wajen inganta harkokin rayuwar talakawan Nijeriya, wakilan Kungiyoyin da suka
amfana da wannan taimakon, sun nuna matukar murnarsu ga jakadan. Injiniya
Ndukwe Uduma, wanda ya yi jawabi, a madadin Kungiyoyin 44, ya ce, wannan
godiyar ta musamman, ta fito ne daga Rundunar Kungiyoyin Al’'ummar Nijeriya,
don nuna farin cikinta, game da wannan gagarumin al’amari. Wadanda suka



amfana da Karamin tallafin, sun nuna godiya, gaya, domin ta shafi rayuwar
talakawan Nijeriya, a daukin fadin Kasar.



